
   
 

 
Námskeið í PMT foreldrafærni  
 
 
Þroska- og hegðunarstöð stendur fyrir námskeiðum fyrir foreldra barna sem glíma 
við væga hegðunarerfiðleika eða eru í áhættu að þróa með sér erfiða hegðun. 
Megin markmið námskeiðanna er að þjálfa foreldra í raunprófuðum og hagnýtum 
uppeldisaðferðum sem stuðla að jákvæðri hegðun og draga úr hegðunarerfiðleikum 
hjá börnum. Unnið er með eftirfarandi grunnaðferðir:  
 
Fyrirmæli: Foreldrar æfa sig í því að gefa skýr fyrirmæli sem auka líkur á samvinnu 
barnsins. 
 
Hvatning: Farið er í mikilvægi þess að veita jákvæðri hegðun athygli en það leiðir til 
þess að barnið fer að hegða sér betur og sýna oftar þá hegðun sem foreldrar veita 
athygli. Jafnframt fá foreldrar tilsögn í að setja upp hvatningakerfi fyrir þá hegðun 
sem börn þeirra eiga í hvað mestum vanda með. 
 
Mörk: Skoðaðar eru áhrifaríkar leiðir til að draga úr óæskilegri hegðun með því að 
beita mildum og sanngjörnum afleiðingum. Með þessum hætti lærir barn sjálfsstjórn.  
 
Lausn vanda og virk samskipti: Foreldrar fá í hendur uppeldisverkfæri til að leysa 
úr ágreiningi og stuðla að árangursríkum samskiptum innan fjölskyldunnar. 
 
Eftirlit: Kynntar eru leiðir sem foreldrar geta nýtt við að hafa góða yfirsýn yfir hvað 
barnið tekur sér fyrir hendur innan heimilis sem utan. 
 
Samstarf við skóla/leikskóla: Til að stuðla að þroskahvetjandi og jákvæðri 
skólagöngu barns er farið yfir ýmsar leiðir til að byggja upp árangursríkt samstarf 
foreldra og skóla.  
 
Námskeiðið stendur yfir í sjö vikur og um er að ræða vikulega tíma. Við bætist einn 
upprifjunartími 3 vikum eftir að námskeiði lýkur. Tímar hefjast kl.16 og standa til 
18:30 (2½ klst.). Unnið er í 12-14 manna hópum. Kostnaður er 15.000.- fyrir 
einstakling og 20.000.- fyrir pör. Innifalið er námskeiðsefni. Eindregið er mælt með 
því að báðir foreldrar sæki námskeiðið. Mikilvægt er að mæta í alla tíma. 
Næsta námskeið er áætlað frá 8. september 2010 og er fyrir foreldra barna á 
aldrinum 3 - 8 ára. Námskeiðið er haldið í húsakynnum stöðvarinnar að 
Þönglabakka 1.  
 
Skráning er hjá Jónínu Aðalsteinsdóttur jonina.adalsteinsdottir@heilsugaeslan.is 
eða í síma 585 1350. Leiðbeinandi er Íris Birgis Stefánsdóttir sálfræðingur og mun 
hún hafa samband til að staðfesta þátttöku þegar nær dregur. 

